
—[...] noch durch leide

ére unde vrume niemer ne scheide

waz solten si sundert

ir neweder ne touc 4ne daz ander
Tullius sprichet von deme ritgeben

er sule selbe wisliche leben

und sule an allen sachen vore sehen
waz dir nich miige geschien

waz ze beiden handen miige kumen
beide ze schaden und ze vrumen

daz er dir nih niht ne durfe sagen

als6 man den schaden beginnet klagen
daz er des liitzel dehte

daz iz als6 kumen mohte

er schamet sich ouch ze spéte

nich deme schadelichen rite

dannen abe sprichet alsus

der wise man Boetius

“[izz] [ne] kumet niht zuo der wisheite
daz man sich dar nah bereite

daz ni geschaffen ist

man sal daz ende priieven mit rehter list”
valscher vriunde der ist vile

dar vore hiiete dich ze alleme spile
wande suoches d iren rit

umbe eine schadeliche tat

si ne willen dinen zorn als6 niet erarnen
daz sie dich dines schaden gewarnen
an din wort willen sie jehen

dar an maht dd ire bsheit wole gesien
sie vlizent sich algeliche

welicher dich allersiiezelicheste beswiche
diz ist al deme verrztnisse vile nih

des warnet di Seneca

n( merke ouch di mite

der getriuwen ritgeben site

swer dir vaste zuo sprichet

und mit scharpfen worten stichet

und diner tumpheit bertiefet

daz ist der diner éren geruochet

der ist vile die sich getriuwe sagent
und des an deme herzen nie ne tragent
der ne kan ich sundert niht genennen
hier an salt d{ sie bekennen

sie drangent sich an dinen rit

und lobent alle dine tit

sie kunnen sich als6 vlin

als6 sie under dinen vuozen wille ligen
an di liste hant sie sich gevlizzen

dine geswiésheit willen sie wizzen

di mide beginnet sie sich dwingen

s6 muost di al ire liet singen

hé ist wis der die zungen midet

die vore salbet und nich snidet

vile stieze ist ire gekoese

daz ende wirdet dicke boese

manic ist der sich nie ne versinnet
als6 man in loben beginnet

und denket an sineme gemiiete

iz kume von siner giiete

und von siner vromicheite

und kumet es ze grozer arbeite

des miiget ir ein bispel hoeren

de rege Médérum

daz quit von deme kiininge von Medentriche
daz bispel warnet unsich geliche
Perses was der kiininc genant

er entb6t sin volcwic in daz Kriechlant
wan [in] [des] [bed(hte]

—[...] [dineme] richtuome

verermes da dich mit gifte

dér nah volget lihte

daz dir tibele mac gezemen

s6 muost dii danne eineme nemen

daz d den anderen hist ze gebene

daz gezimet tibele guotes mannes lebene
und jenen den d minnes

mit deme guote daz di sus gewinnes
er ne ist din vriunt niht vile deste baz
von deme anderen his di stzten haz
deme di sin guot hidst genomen

des wehseles maht dt gerne abe kumen
noch sal ich dich léren

des d{ bedarft ze dinen éren

alsé setze din gemiiete

tuos di iemanne decheine giiete

des dii nie ne geniuzes

sich daz d{i iz ime niet ne verwizes

dG wzres ouch vile unversunnen

s6 dl vriunde mit diner kost hates gewunnen
daz d si verliires mit dienare zungen

diz widerraten ich alten unde jungen

noch sal ich dich léren

des d{ bedarft zuo dinen éren

beginnet dir ieman sine not klagen

deme ne salt dG mit argen listen niet versagen
necheine bete

alse der kiininc Antigones tete

db in eine diirftige eines pfundes bat

er sprach s6 gréz ne were ime niet gegatet
do6 bat er eines kleinen dinges

eines einigen pfenninges

“des mohte ich mich” sprach er “schamen
mines kiininclichen namen

daz ich gxbe also kleine”

sus ne tet er siner beide necheine

daz weiz got der riche

er versagete ime boesliche

ob er iz gemerken konde

er ne gabe ime niet ze vile an einen pfunde
durch sine kiininclichen ére

noch ouch des nie liitzel ne ware

daz er ime einen pfenninc txte

s6 in ein diirftige bate

michel baz tete ein ander

der kiininc Alexander

do in ein armer geniden bat

er gap ime eine wole gebwete stat

des gienc den armen angest ane

er ne was der almuosene niet gewone

er was ein mennische arm und bloz

er sprach “mir ne gezimet nechein gibe s6 groz”
do sprach der kiininc riche

“ich ne ruoche waz dir geliche

waz ahte ich Gfe dinen kranken leben

ich weiz wole waz mir gezimet ze geben”
noch sal ich dich léren

des d{ bedarft zuo dinen éren

daz sal d& kunnen begaten

weder dine habe ze méren staten

kéres an des armen guote

oder an des richen iibermuote

der riche wile dir liebe hin getin

daz er dine gibe [wile] [entvihen]

